«JANYMDA» МОБИЛЬДІ ҚОСЫМШАСЫН ПАЙДАЛАНУ ШАРТТАРЫ
 (АРЫ ҚАРАЙ - «ПАЙДАЛАНУШЫ КЕЛІСІМІ»)
1. Терминдер мен анықтамалар
Төменде келтірілген терминдер осы құжатта келесі мағыналарға ие:
Абонент – Оператормен Абоненттік шарт жасақан Пайдаланушы.
Абоненттік шарт — Ұялы байланыс қызметтерін көрсету туралы жария шарт немесе Оператордың интернетке қосу қызметін ұсыну туралы жария шарт.
Авторизация — Мобильді қосымшаны пайдалану мақсатында Пайдаланушының Логин мен Құпия сөзді енгізуі
Аккаунт — Пайдаланушының Мобильді қосымшадағы жеке парақшасы, ол Тіркеуден өткеннен кейін автоматты түрде жасалады және онда Пайдаланушы деректері сақталады 
Жеке кабинет — Абоненттік шарт бойынша абоненттік нөмірге және/немесе интернетке қосылу қызметіне қатысты Оператордың қызметтері мен сервистерін Абоненттің басқаруына және өзіне-өзі қызмет көрсетуіне арналған,  Абонент Мобильді қосымшада Тіркелгеннен кейін қолжетімді болатын автоматтандырылған жүйе
Логин — Тіркелу кезінде Пайдаланушы жасайтын, Мобильді қосымшада Авторизациядан өту үшін қолданылатын цифрлы таңбалар құрамы. 
Мобильдқосымша — Операторға тиесілі «Менің Beeline-ым»/«Janymda Beeline»/«Janymda» мобильді қосымшасы, оны App Store және Google Play дүкендерінен Пайдаланушы құрылғысына жүктеуге болады. Бұл қосымша Пайдаланушыға Мобильді қосымшаның қызметтерін, сондай-ақ Оператор мен оның Серіктестерінің басқа да қызметтерін қолжетімді деңгейіне байланысты пайдалануға мүмкіндік береді
Оператор — қызметін Қазақстан Республикасының заңнамасына және берілген лицензиялар шарттарына сәйкес «Beeline» және «Janymda» тауарлық белгілерімен жүзеге асыратын «Кар-Тел» ЖШС
Құпия сөз — Мобильді қосымшаға кіру үшін қолданылатын әріпті-санды код.
Серіктестер — келісімшарт негізінде сапалы қызмет көрсету немесе тиісті қызметтер мен сервистерді ілгерілету мақсатында Оператор тартатын тұлғалар
[bookmark: _cvdodqhnb8w9]Пайдаланушы дерегі — Мобильді қосымшаны пайдалану барысында көрсетілетін, Пайдаланушы енгізетін және қалыптастыратын, Пайдаланушыға қатысты ақпарат
Пайдаланушы – Мобильді қосымшаны пайдаланатын жеке тұлға. 
Пайдаланушы құрылғысы — алдын ала орнатылған Android, iOS операциялық жүйесі бар смартфон немесе планшет түріндегі, Пайдаланушы белгілеген ақпаратты жіберу немесе қабылдау үшін электрлі байланыс сигналдарын қалыптастыратын жеке пайдалануға арналған байланыс құралы. 
Тіркелу — Мобильді қосымшада тіркелу үшін Логин мен Құпия сөзді алғаш рет енгізу. 
Оператордың сайты — http://www.beeline.kz/.
Осы Пайдаланушы келісімінде бекітілмеген терминдер Қазақстан Республикасының заңнамасы мен Абоненттік шартқа сәйкес қолданылады және түсіндіріледі. 

2. Жалпы ережелер
2.1. Оператор Пайдаланушыларға осы Пайдаланушы келісімінің шарттарына сәйкес Мобильді қосымшаның функционалын пайдалануға мүмкіндік береді 
2.2. Пайдаланушы келісімі Мобильді қосымшаның кез келген қызметін, тиісті қызметтің пайдаланушы құжаттарында Пайдаланушы келісіміне тікелей сілтеме болуы немесе болмауына қарамастан, сондай-ақ Пайдаланушы келісіміне сілтеме қызмет интерфейсінде жарияланған жағдайларды қоса алғанда кез келген уақытта пайдалануға қолданылады
2.3. Пайдаланушы келісімі Мобильді қосымшада Тіркелген және Авторизациядан өткен сәттен бастап күшіне енеді 
2.4. Мобильді қосымшаның қызметтерін пайдалану осы Пайдаланушы келісімімен реттеледі, сондай-ақ Тіркелу процесі мен Абоненттік шарттың болуына байланысты осы Пайдаланушы келісімінің ажырамас бөлігі болып табылатын келесі құжаттармен, оның ішінде, бірақ олармен шектелмей реттеледі:
Ұялы байланыс қызметтерін көрсету туралы жария шарт немесе интернетке қослу қызметін ұсыну жария шарты (Оператордың абоненті болып табылатын Пайдаланушыларға);
Ұялы байланыс қызметтерін көрсету туралы жария шартқа қосылған кезде келісім;
[bookmark: _zcwd1370pxy1]«КаР-Тел» ЖШС-нің Абоненттердің дербес деректерін жинау, өңдеу және қорғауға, оның ішінде Абоненттердің деребес деректерінің тізімін қорғауға қатысты саясаты;
Мобильді қосымшадағы Серіктестік қызметтерді пайдалану ережелері.
2.5. Мобильді қосымшада Тіркелген соң және Авторизациядан өткеннен кейін, Пайдаланушы Пайдаланушы келісімінің және жоғарыда аталған құжаттардың шарттарымен толық көлемде танысқанын және ешқандай ескертулер мен ерекшеліктерсіз қабылдағанын растайды, сондай-ақ Оператор мен оның Серіктестерінен SMS және басқа жарнамалық-ойын-сауық сипатындағы хабарламаларын алуға келіседі.
2.6. Егер Пайдаланушы Пайдаланушы келісімінің немесе пайдаланушы құжаттарының ережелерімен келіспесе, Мобильді қосымшаны не оның жекелеген функционалды мүмкіндіктерін пайдаланбауы тиіс.
2.7. Мобильді қосымшаның функционалын пайдалана отырып, Пайдаланушы тиісті сервистерде белгіленген мақсаттарда немесе ұсыныстарды қалыптастыру, тегін сервистер мен бонустар ұсыну, Мобильді қосымшаны пайдалану шарттары туралы ақпарат беру, маркетингтік зерттеулер жүргізу мақсатында Оператордың Пайдаланушы дерегін жинауына және өңдеуіне, оның ішінде автоматтандырылған түрде, сондай-ақ оларды Серіктестерге трансшекаралық беруіне келіседі. 

2.7.1. Пайдаланушы Мобильді қосымшаны пайдаланған кезеңде, сондай-ақ оны пайдалануды тоқтатқаннан кейінгі 3 (үш) жыл ішінде Оператор Пайдаланушы деректерін өңдеуге құқылы.
2.7.2. Егер Пайдаланушы Пайдаланушы деректерін жинауға және өңдеуге, оның ішінде Серіктестер арқылы, келіспесе немесе оны қайтарып алса, Пайдаланушы бас тарту туралы тиісті өтінішті беруге міндетті. Пайдаланушы келісімін қайтарып алған не Пайдаланушы дерегін жинау мен өңдеуге келіспеген жағдайда, Оператор осы деректерді өңдеуді талап ететін қызметтерді ұсынуды тоқтатуға немесе одан бас тартуға құқылы. Тіркеу кезінде үшінші тұлғалардың дерегі олардың келісімінсіз пайдаланылғаны анықталса, Оператор Пайдаланушының Мобильді қосымшаға қосылуын бұғаттауға құқылы
2.8. Мобильді қосымша мен оның сервистері олардың тиісті мақсаттарына сәйкес қана пайдаланылады.
2.9. Оператор Мобильді қосымшаның функционалына, қолжетімді сервистер тізіміне өзгерістер енгізуге немесе оның жұмысын толық немесе ішінара біржақты тәртіппен тоқтатуға құқылы. Бұл туралы ақпарат Оператордың сайтында немесе басқа қолжетімді тәсілмен жариялау арқылы хабарланады. Егер Пайдаланушы осы Пайдаланушы келісіміндегі өзгерістермен немесе Мобильді қосымшаның және/немесе Жеке кабинеттің функционалына енгізілген өзгерістермен келіспесе, ол Мобильді қосымшаны пайдалануды тоқтатуға құқылы. Мобильді қосымшаны ары қарай пайдалану Пайдаланушының енгізілген өзгерістермен келісетінін білдіреді.
2.10. Мобильді қосымшада Тіркеуден өтуіне және Абоненттік шарттың болуына қарай Пайдаланушыға әртүрлі сервистер мен функционал қолжетімді. Қолжетімді сервистер мен функционалдың өзекті тізімі Мобильді қосымшада көрсетіледі
2.11. Тіркелмеген Пайдаланушыға Мобильді қосымшада тек шектеулі функционал: сервистер витринасының көрсетілуі, кино және ТВ сервистерінің функционалы, музыка, тегін ойындар қолжетімді.
2.12. Тіркелген, бірақ Абонент болып табылмайтын Пайдаланушыға келесі функционал: Аккаунт, Серіктестердің сервисі, музыка, кино және ТВ, Beeline Shop/Смартфондар (жаңа нөмір сатып алу немесе көшу кезінде), марапаттар (Абоненттерге арналған марапаттарды қоспағанда), несиелер (Серіктестерден), ойындар мен турнирлер, бонустар (түрлі сервистерде төлем жасағанда бонус алу), чаттар, Simply электронды әмияны (карта ашу және басқару, төлемдер), банктік картамен төлеу қолжетімді.
2.13. Тіркелген және Абонент болып табылатын Пайдаланушыға Мобильді қосымшаның толық функционалы: Аккаунт, Жеке кабинет, Серіктестердің сервистері, музыка, кино және ТВ (дербес контент), Beeline Shop/Смартфондар, марапаттар, несиелер (Серіктестерден), ойындар мен турнирлер, бонустар, чаттар, Simply электронды әмияны, банктік картамен және мобильді баланс арқылы төлеу қолжетімді.
2.14. Мобильді қосымшада қолжетімді қызметтерді пайдалану шарттары, олардың құны мен тарифтелу шарттары Мобильді қосымшада және/немесе Оператордың сайтында, сондай-ақ тиісті сервистер ережелерінде және Оператордың Ақпарат жүйесін пайдалану мен Мобильді қаржы қызметін ұсыну ережелерінде көрсетіледі. Осы қызметтерге тапсырыс беру арқылы Пайдаланушы оларды пайдалану шарттарымен, құнымен және тарифтелу тәртібімен танысқан әрі келіскен болып есептеледі.
2.15. Мобильді қосымша Пайдаланушыға «қандай күйде болса, сол күйде» қарапайым, ерекше емес лицензия шарттарымен пайдалануға ұсынылады және оны Google Play Market немесе App Store дүкендерінен жүктеп алғаннан кейін пайдалануға болады. Мобильді қосымша жүктелгеннен кейін ашылған сәтте қолжетімді болады
2.16. Мобильді қосымшаның дамуына қарай, Пайдаланушыға қолжетімді сервистер тізімін Оператор алдын ала ескертпей өзгерте алады, ал осы Пайдаланушы келісімі тек Оператор қабылдаған шешімге сәйкес өзгертіледі.
2.17. Мобильді қосымшаны пайдалана отырып, Пайдаланушы оның Мобильді қосымшадағы белсенділік деректерін талдау және маркетингтік зерттеу жүргізу мақсатында Оператордың жинауына, сақтауына және пайдалануына келіседі.
2.18. Мобильді қосымша Қазақстан Республикасының қолданыстағы заңнамасына сәйкес қана пайдаланылады. Егер заңға қайшы пайдаланылса, Пайдаланушының қолжетімділігі дереу тоқтатылады.
2.19. Абоненттердің Мобильді қосымшаны пайдаланғанына төлем есептелмейді және алынбайды. Қазақстан Республикасы аумағындағы және роумингтегі (желі ішілік және халықаралық) Оператор желісінде Мобильді қосымша арқылы тұтынылатын интернет-трафикке ақы төленбейді. Опцияны, қызметті қосу және жаңа тариф жоспарына ауысу құны Оператордың сайтында жарияланған тиісті тариф жоспарына сәйкес белгіленеді.
2.20. Абонент емес Пайдаланушы үшін Мобильді қосымшаны пайдалану осы Пайдаланушы қолданатын оператор желісінің байланыс қызметтерін ұсыну шарттарына сәйкес тарифтеледі. 
2.21. Simply электронды әмиянын пайдалану тарифтері мен басқа да шарттары сілтемеде.
[bookmark: _ryd6drt85p1e]2.22. Пайдаланушы Мобильді қосымшаны пайдалану мақсатында Интернетке өз бетінше және өз есебінен қосылады, сондай-ақ Мобильді қосымшаға кіретін жабдығын үшінші тұлғалардан тәуелсіз түрде орнатады әрі қорғайды.
[bookmark: _7mxil36f808d]2.23. Мобильді қосымшаны жүктеп, ашып және/немесе Тіркелгеннен кейінгі Пайдаланушы барлық әрекеті, үшінші тұлғалардың заңсыз әрекеттері нәтижесінде рұқсатсыз қол жеткізу факті дәлелденбейінше, Пайдаланушының өзі жасаған деп есептеледі.
3. Мобильді қосымшада Тіркелу тәртібі
3.1. Мобильді қосымшаны кеңейтілген функционалмен пайдалану үшін Пайдаланушы Тіркеу рәсімінен өту мүмкіндігіне ие, оны келесі тәсілдермен жүзеге асыруға болады:
3.1.1. Пайдаланушы қазақстандық ұялы байланыс операторына тиесілі мобильді нөмірін немесе Абоненттік шарттағы Оператордың қолжетімділік қызметі Логинін Мобильді қосымшадағы арнаулы формаға енгізу арқылы Құпия сөзді сұрап, Оператордан Құпия сөз жазылған SMS-хабарлама алады. Логин мен Қүпия сөзді енгізу арқылы Пайдаланушы Мобильді қосымшада Тіркеледі және Аккаунт жасайды. Егер Құпия сөз және/немесе Логинді бірнеше рет қате енгізсе, Тіркеуден бас тартылуы мүмкін.
4. Пайдаланушының Аккаунтті пайдалануы
4.1. Аккаунттың болуы Пайдаланушыға Мобильді қосымшада қосылған сервистер мен қызметтерді басқару мүмкіндігін береді.
4.2. Аккаунтта келесі Пайдаланушы деректері көрсетіледі: 
Тіркелген, бірақ Абонент болып табылмайтын Пайдаланушылар үшін – абоненттік нөмір; email (көрсетілген жағдайда); банктік картаның нөмірі (көрсетілген жағдайда). 
Абоненттер үшін – тегі, аты; абоненттік нөмір; жеке басын куәландыратын құжаттың түрі; ЖСН (жасырын түрде); жеке басын куәландыратын құжаттың нөмірі (жасырын түрде); банктік картаның нөмірі (көрсетілген жағдайда); email (көрсетілген жағдайда).
4.3. Аккаунтта сақталған Пайдаланушы дерегі жалпыға қолжетімді көздерде таратылмайды және үшінші тұлғаларға берілмейді, ерекше жағдайлар тек Оператор қызметтерін/сервисін ұсыну үшін қажет болғанда немесе осы Пайдаланушы келісімінде және Қазақстан Республикасының қолданыстағы заңнамасында қарастырылған жағдайларда ғана мүмкін 
4.4. Пайдаланушы Мобильді қосымшада алғаш рет төлем карточасы арқылы төлегенде, банктік картасының нөмірі, келесі төлемдерді сақталған төлем деректемелерімен төлеу үшін автоматты түрде Пайдаланушы Аккаунтына тіркеледі. Тіркелген төлем карточасын Мобильді қосымшаның «Банктік карталар» бөлімінде Пайдаланушы Аккаунтынан алып тастауға болады.
4.5. Егер Пайдаланушы осы Пайдаланушы келісімін бұзса, оның Аккаунтқа қолжетімділігі уақытша тоқтатылуы мүмкін.
5. Абоненттің Жеке кабинетті пайдалануы
5.1. Жеке кабинетте Абоненттерге келесі мүмкіндіктер: Абоненттік келісім бойынша жеке шоттың теңгерімін қарау, тариф жоспарын және белсенді қызметтерді көру, қызметтерді басқару, қызметтер үшін төлем жасау, сондай-ақ Абоненттік шарт шеңберінде басқа да мүмкіндіктерді беріледі. 
5.2. Жеке кабинетті пайдалану Абонентке Абоненттік шартшеңберінде қосылған сервистер мен қызметтерді басқару мүмкіндігін береді.
5.3. Абоненттік шарт әрекеті тоқтаған сәттен бастап Абоненттің Жеке кабинетке қолжетімділігі де тоқтатылады. Сондай-ақ, қолжетімділік Абоненттің Абоненттік шарт бойынша өз міндеттемелерін орындамаған немесе осы Пайдаланушы келісімінің ережелерінде қарастырылған жағдайларда уақытша тоқтатылуы мүмкін
5.4. Абонент туралы Жеке кабинетте сақталған және оның операциялары туралы ақпарат жалпыға қолжетімді көздерде таратылмайды және үшінші тұлғаларға берілмейді, ерекше жағдайлар тек Оператор қызметтерін/сервисін ұсыну үшін қажет немесе осы Пайдаланушы келісімінде, Абоненттік шартта және Қазақстан Республикасының қолданыстағы заңнамасында қарастырылған жағдайларда ғана мүмкін 
5.5. Абоненттің Жеке кабинет арқылы сервистер мен қызметтерді басқару әрекеттері, қызмет көрсету шарттарын өзгертуге байланысты, Абоненттік шарттың тиісті өзгертілуі/толықтырылуы болып табылады
6. Серіктестердің Сервистері
6.1. Серіктестердің сервистерін пайдалану «Janymda» Мобильді қосымшасындағы Серіктестердің сервисін пайдалану ережелерімен және Серіктестердің ресурстарында жарияланған тиісті құжаттарымен реттеледі. Пайдаланушы Серіктестік сервистер арқылы қол жеткізетін Серіктес ресурстарында жарияланған кез келген ақпаратқа, материалдарға, пікірлер мен мәлімдемелерге, жарнамаға және т.б., сондай-ақ осындай ресурстардың немесе контенттің қолжетімділігіне және оларды Пайдаланушылардың пайдалану салдарларына Оператор жауап бермейді
6.2. Серіктес ресурстарында жарияланған кез келген сайтқа, өнімге, қызметке немесе коммерциялық не коммерциялық емес сипаттағы ақпаратқа сілтеме Оператор тарапынан осы өнімдерді (қызметтерді, қызметті) мақұлдау немесе ұсыну емес, ерекше жағдайлар тек Мобильді қосымшада бұл туралы тікелей көрсетілген кезде ғана мүмкін.
7. Жауапкершілік
7.1. Пайдаланушы Мобильді қосымшада жасалған әрекеттері үшін Қазақстан Республикасының қолданыстағы заңнамасына сәйкес толық, оның ішінде жарияланған ақпараттың мазмұнына және Мобильді қосымшадағы ақпаратқа қатысты үшінші тұлғалардың құқықтарының бұзылуына байланысты жауапкершілік алады.
7.2. Пайдаланушы Тіркелу барысында Операторға ұсынатын мәліметтердің дұрыстығына толық жауапты.
7.3. Пайдаланушы Мобильді қосымшаға қол жеткізу мүмкіндігі бар Пайдаланушы құрылғысын жоғалтқаны, Тіркелу барысында алған Құпия сөз және/немесе Логинді жоғалтқаны немесе оларды үшінші тұлғаларға бергені үшін жауапты. Сонымен қатар, Пайдаланушы Мобильді қосымшаға, Құпия сөз және/немесе Логинге қол жеткізу мүмкіндігі бар Пайдаланушы құрылғысын жоғалтудың немесе оларды үшінші тұлғаларға берудің салдарынан туындаған барлық тәуекел мен залалды өз мойнына алады. Пайдаланушы үшінші тұлғалардың Мобильді қосымшаға, Логинге және/немесе Құпия сөзге рұқсатсыз қол жеткізу қаупінің бар екенін мойындайды және үшінші тұлғалар тарапынан қол жеткізу салдарынан туындаған залалдар тәуекелін қабылдайды. Сондай-ақ, Пайдаланушы өзінің Пайдаланушы құрылғысын пайдалану мүмкіндігін үшінші тұлғаға берген жағдайда, ол арқылы Мобильді қосымшаға қол жеткізу мүмкін болса, сондай-ақ алынған Құпия сөзді өзгертсе, Оператор үшінші тұлғалардың Мобильді қосымшаны және/немесе Жеке кабинетті рұқсатсыз пайдалануының салдарлары үшін жауапкершіліктен толық босатылады.
7.4. Абонент, өз Логиніне Жеке кабинетте қолжетімділік беру және оны басқару үшін басқа Абонентке келісімін бергенде, осы Абоненттің Жеке кабинеттегі Оператордың сервистері мен байланыс қызметтерін басқару әрекеттері үшін, оның ішінде абоненттік нөмірге байланыс қызметтерін қосу және өшіру, тариф жоспарын қосу және өзгерту, шот есебін алу, сондай-ақ осы тұлғаның Логин арқылы қолжетімді барлық құпия ақпарат пен Пайдаланушы дерегін сақтау және пайдалану әрекеттері үшін толық жауапкершілік алады.
7.5 Логинін басқа Абоненттің басқаруына келіскен Абонент Мобильді қосымшадағы Жеке кабинетте Оператор қарастырған тәсілдер арқылы Логинін басқа Абоненттің басқаруынан ажырату мүмкіндігіне ие.
7.6. Пайдаланушы Мобильді қосымшаның сервистерін пайдалану барысында оның жұмысына немесе жекелеген сервистеріне зиян келтіруі мүмкін сертификатталмаған жабдық пен бағдарламалық жасақтаманы қолданғаны үшін толық жауапкершілікті өз мойнына алады.
7.7. Пайдаланушы өз құрылғысын үшінші тұлғалардың Мобильді қосымшаны және Оператордың сервистері мен қызметтерін әділетсіз пайдалануының алдын алуға бағытталған баптау бойынша тиісті шараларды орындауға, сондай-ақ, осындай пайдалану анықталған жағдайда Пайдаланушы жедел әрекет етуге міндетті. Оператор Абоненттің Жеке кабинетін және Мобильді қосымшадағы сервистерді рұқсатсыз пайдалану үшін, егер бұл Оператордың кінәсінен емес және Пайдаланушының сервистерді пайдалану мен қосылған қызметтерді басқарудағы қате әрекеттерінің салдарынан орын алса, жауапкершілік алмайды.
7.8. Пайдаланушының құқығы жоқ:
7.8.1. Пайдаланушыға арналмаған кез келген ақпараттық алмасуды ұстап қалуға, бұзуға не оған араласуға;
7.8.2. кез келген бағдарламалық кодты – «вирустар», «троян аттары», «құрттар», «баяу әсер ететін бомбалар» және т. б. – Мобильді қосымшаның бүтіндігін бұрмалау, жою, бүлдіру, еліктеу немесе бұзу мақсатында пайдалануға;
7.8.3. коммерциялық хабарламаларды (спам), қолданыстағы заңнаманың тиісті ережелерімен тыйым салынған хабарламаларды жалпыға таратуға немесе Мобильді қосымшаны «фишинг» (құнды ақпаратты алдап алу), «фарминг» (интернет-трафикті жалған веб-сайттарға бағыттау), басқа тұлға ретінде көріну немесе басқа тұлға немесе ұйыммен байланыстың жалған әсерін қалыптастыру мақсатында пайдалануға;
7.8.4. басқа Пайдаланушыларға қорлайтын сипаттағы материалдарды, кәмелетке толмағандарға әлеуетті түрде қауіпті материалдарды, әдепсіз мазмұндағы немесе басқа да жағымсыз сипаттағы материалдарды жіберуге;
7.8.5. Мобильді қосымшаны үшінші тұлғаларға кедергі жасау немесе қолайсыздық туғызу, оларға қауіп төндіру немесе олардың жеке өміріне араласу мақсатында пайдалануға немесе пайдалануға талпынуға; 
7.8.6. Мобильді қосымшаның қолжетімділігі мен функционалдығына, әсіресе DOS (denialofservice – қызмет көрсетуден бас тарту) немесе DDoS (distributeddenialofservice – таратылған қызмет көрсетуден бас тарту) шабуылдары арқылы әсер етуге немесе әсер етуге талпынуға.
8. Кепілдік жоқтығы, жауапкершіліктің шектелуі 
8.1. Оператордың сервистері «бар күйінде» ұсынылады. Оператор өз сервистерінің Пайдаланушының мақсаттарына сәйкестігіне немесе кез келген басқа мәселелерге байланысты еш жауапкершілікті алмайды. 
8.2. Оператор Мобильді қосымшаның сервистері Пайдаланушының талаптарына сәйкес келетініне немесе келешекте сәйкес келетініне; сервистер үздіксіз, жылдам, сенімді және қатесіз ұсынылатынына; сондай-ақ, Мобильді қосымшаның сервистері арқылы алынған кез келген өнім, қызмет, ақпарат және т.б. Пайдаланушының күткен нәтижесіне сәйкес келетініне кепіл бермейді.
8.3. Оператор Пайдаланушының Мобильді қосымша сервистерін немесе оның жекелеген бөліктерін/функцияларын пайдалану нәтижесінде туындаған кез келген түрдегі шығын үшін жауапкершілік алмайды. 
8.4. Оператор Пайдаланушыға желідегі техникалық және профилактикалық жұмыстарға байланысты Мобильді қосымшаның жұмысының үзілуі, байланыс сеансының үзілуі, Мобильді қосымшамен байланыс орнату мүмкін еместігі, Мобильді қосымшаның функционалының өзгеруі немесе үшінші тұлғалардың әрекеттері салдарынан туындаған тікелей және жанама залал үшін жауап бермейді. Осы Пайдаланушы келісімінде тікелей қарастырылмаған барлық басқа жағдайда Абоненттік шарттың, Серіктестік сервистерді пайдалану ережелерінің және Пайдаланушы келісімінің ажырамас бөлігі болып табылатын басқа да Пайдаланушы құжаттарының ережелері қолданылады.
9. Абоненттердің Жеке кабинетте Логинді басқаруды беруі 
9.1. Абонент (ары қарай осы бөлімде «Абонент-1» деп аталады) басқа Абоненттің (ары қарай осы бөлімде «Абонент-2» деп аталады) келісімімен оның Логинін Жеке кабинетке қосу мүмкіндігіне ие. Бұл Абонент-1-ге Абонент-2-нің Абоненттік нөмірін қосымша Авторизациясыз басқаруға мүмкіндік береді. Абонент-1 өз Жеке кабинеті арқылы Абонент-2 Логинін қосу үшін Абонент-2-ге сұраныс жібере алады. Абонент-1-ден Абонент-2-ге Логинді қосу туралы сұраныс SMS-хабарлама арқылы жіберіледі. Абонент-2 Логинді қосу үшін SMS-тегі арнайы сілтемеге өтіп, сұранысты растауы қажет.
9.2. Жеке кабинеттегі Логинді (абоненттік нөмірді) басқару деп осы нөмірге қызметтерді қосу/өшіру, тарифтік жоспарды өзгерту, жеке шоттағы ақшалай қаражатты басқару, Абонент-2 нөмірі бойынша қызметтік және басқа да ақпаратты алу, пайдаланылған қызметтер бойынша тәптіштемені алу, сондай-ақ Жеке кабинет арқылы жүзеге асырылатын басқа да әрекеттер түсініледі.
9.3. Абонент-2 өз абоненттік нөмірін Абонент-1-дің басқаруына келісе отырып, Абонент-1-дің нөмірді басқару бойынша барлық әрекетіне байланысты туындайтын барлық тәуекелді өз мойнына алады.
9.4. Абонент-1-дің Абонент-2-ге абоненттік нөмірді басқару туралы сұраныс жіберу әрекеті Абонент-1 тарапынан Логинді қосу және Абонент-2 нөмірін басқару жөніндегі оферта болып табылады.
9.5. Абонент-2-нің Логинді қосуға және оның нөмірін басқаруға келісімін растау әрекеті Абонент-1-дің офертасын акцептеу болып табылады.
9.6. Абонент-1-дің Абонент-2 Логинін басқару құқығын алу тәртібі және Абонент-2-нің өз нөмірін Абонент-1-ге басқаруға беру тәртібі:
9.6.1. Абонент-1 Жеке кабинетте авторизациядан өтеді.
9.6.2. Абонент-1 өз Жеке кабинетінен Абонент-2-ге Логинді басқаруға келісімді растау туралы сұраныс жібереді. 
9.6.3. Жүйе Абонент-2-ге SMS-хабарлама жібереді, онда арнайы сілтеме бар. Бұл сілтеме арқылы Абонент-2 өз нөмірін басқару құқығын Абонент-1-ге беру келісімін растауы қажет.
9.6.4. Абонент-2 арнайы сілтемемен өтеді және веб-беттегі тиісті батырманы басу арқылы келісімін растайды. 
9.6.5. Абонент-1 Абонент-2-ден алынған сұранысты тексеріп, сілтеменің және сұраныстың дұрыстығын растағаннан кейін, Абонент-2 нөмірін толық басқару құқығын алады
9.6.6. Абонент-2 веб-бетте сұранысқа жауап алады, онда өз нөмірін толық басқару құқығын Абонент-1-ге беру туралы ақпарат көрсетіледі.
10. Басқа шарттар мен шектеулер
10.1. Пайдаланушының Мобильді қосымшаны пайдалана бастау үшін осы Пайдаланушы келісімінде қарастырылған әрекеттерді орындауы осы Пайдаланушы келісіміне және онда көрсетілген шектеулерге толық әрі сөзсіз келісім ретінде есептеледі.
10.2. Мобильді қосымшаны Тіркеусіз немесе Тіркелу арқылы пайдалану Пайдаланушының осы Пайдаланушы келісімінің барлық ережесімен келісетінін білдіреді.
10.3. Мобильді қосымшаның сервистік функциялары Пайдаланушыға Оператор белгілеген көлемде, Абоненттік шарттың бар-жоғына және/немесе Тіркеуге байланысты және тек Пайдаланушының интернет желісіне қолжетімділігі бар жағдайда осы Пайдаланушы келісімінің негізінде қолжетімді болады.
10.4. Осы Пайдаланушы келісімін қабылдай отырып, Пайдаланушы Оператордан тариф жоспарлары, ұсыныстар, қызметтер, акциялар, Оператор мен Серіктестердің өнімдері, сондай-ақ олардың өзгеруі немесе күшін жою туралы материалдар мен ақпаратты өз абоненттік нөміріне және/немесе Аккаунтта көрсетілген электронды поштаға (e-mail) алуға келіседі.
[bookmark: _2wjqn8tm5vf]10.5. Мобильді қосымшаның сервистерін пайдалану барысында кейбір Пайдаланушы құрылғылары қызметтерді қосу үшін қажетті техникалық функцияларды қолдамауы мүмкін. Бұл - қызметтерді басқаруда белгілі бір шектеулерге әкелуі мүмкін.
10.6. Оператор өзгерістер туралы ақпаратты Оператордың Сайтында жариялау, SMS-хабарламалар жіберу немесе Оператор белгілеген басқа тәсіл арқылы Пайдаланушыларға хабарлай отырып, осы Пайдаланушы келісімін өзгерту және/немесе толықтыру құқығын барлық уақытта сақтайды. Пайдаланушының Мобильді қосымшаны өзгерістер енгізілгеннен кейін пайдалана беруі оның осы өзгерістермен және/немесе толықтырулармен келісімі ретінде қарастырылады.
10.7. Apple және Google Play Мобильді қосымшада орналастырылған викториналар мен ойындардың демеушісі емес. 
11. Зияткерлік меншік 
11.1. Мобильді қосымшаның материалдарына, интерфейсіне, графикалық және мәтіндік элементтеріне қатысты барлық құқық Операторға немесе оның лицензиаттарына тиесілі 
11.2. Оператордың алдын ала жазбаша келісімінсіз Мобильді қосымшаның немесе кез келген сервистің контентін көшіруге, таратуға, өзгертуге немесе басқа тәсілмен пайдалануға Пайдаланушының және/немесе Серіктестің құқығы жоқ.
12. Қорытынды ережелер 
12.1. Осы Пайдаланушы келісімімен реттелмеген барлық мәселе бойынша Тараптар Абоненттік шартты, "Janymda" Мобильді қосымшасындағы Серіктес сервистерін пайдалану қағидаларын және осы Пайдаланушы келісімінің ажырамас бөлігі болып табылатын басқа да пайдаланушылық құжаттарды, сондай-ақ Қазақстан Республикасының заңнамасын басшылыққа алады.
[bookmark: _GoBack]12.2. Мобильді қосымшаны пайдалану барысында туындаған дауларды шешу үшін Тараптар алдымен келіссөздер жүргізуге тырысады. Егер ортақ келісімге қол жеткізілмесе, даулар: заңды тұлғалар мен жеке кәсіпкерлер дауын Алматы қаласының Арнайы ауданаралық экономикалық соты қарайды, басқа жеке тұлғаларға қатысты даулар Алматы қаласының Бостандық аудандық сотында Қазақстан Республикасының заңнамасына сәйкес қаралады.


